
Legjislatura VIII

Komisioni pér Buxhet, Puné dhe Transfere
Mbledhja nr.08/24

Prishting, mé 24.4.2024, né orén 11:00
Ndértesa e Kuvendit té Kosovés, Salla C-203

Procesverbal

Né mbledhje morén pjesé: Armend Muja, Mérgim Lushtaku, Enver Haliti, Jeta Statovci, Visar
Korenica, Eman Rrahmani, Avdullah Hoti, Pal Lekaj.

Té ftuar: Hekuran Murati, ministér i Financave, Punés dhe Transfereve; Vlora Spanca, auditore
e pérgjithshme, ZKA, Bezad Halilaj, zv.auditor i pérgjithshém, ZKA, Safet Berisha, ZKA,
Ramadan Gashi, ZKA; Krenare Sogojeva-Dermaku, kryetare e Bordit, AIP, Lumnije Demi, AlP;
Valon Kryeziu, Dafina Hasanmeti, Frashér Murtezaj, Y|l Buleshkaj, kryetar i Bordit, APK;
Alban Mehmeti, kryesues i Bordit, KPMSHC, Bujar Sadiku, Jeton Koca, Ardita Demi, Malésore
Gashi, Eshref Shabani.

Munguan: Ferat Shala, Duda Balje.
Pjesémarreés tjeré: Driada Thaci, ZKA; Festim Bytyci, GP AAK; Anduena Bajginovci, RTV
Dukagjini; Fjollé Haziri, KDI; Valmire Avdullahu, EO, Qéndresa Duraku, RTK; Shqipe Pajaziti,

KosovaPress.

Stafi mbéshtetés i Komisionit: Sabrije Saliuki-lseini, Luljeté Krasnigi dhe Dashurije Canolli, si
dhe Diar Beqaj, praktikant né Kuvend.

Mbledhjen e kryesoi Armend Muja, kryetar i Komisionit.

Rendi i dités:

=

Miratimi i réndit té dités;

Miratimi i procesverbalit t&¢ mbledhjeve té mbajtura mé daté 13.3.2024 dhe 20.3.2024;

3. Shqyrtimi i Projektligjit nr. 08/L-299 pér ratifikimin e Marréveshjes sé Kredisé ndérmjet
Republikés sé Kosovés dhe Bankés Evropiane pér Rindértim dhe Zhvillim pér projektin
e trajtimit té ujérave té zeza né Ferizaj;

N



4. Shqyrtimi i raportit me amendamente i Komisionit funksional pér Mjedis, Ushgim
Bujgési, Planifikim dhe Zhvillim pér Projektligjin nr.08/L-242 pér performancén
energjetike té ndértesave;

5. Shqyrtimi i raportit me amendamente i Komisionit funksional pér Arsim, Shkencg,
Teknologji, Inovacion, Kulturé, Rini dhe Sport pér Projektligjin 08/L-207 pér tekste

shkollore;

6. Shqyrtimi i raportit vjetor financiar i Zyrés Kombétare té Auditimit pér vitin 2022 dhe
2023;

7. Shqyrtimi i raportit vjetor financiar i Agjencisé pér Informim dhe Privatési pér vitin
2022 dhe 2023;

8. Shqyrtimi i raportit vjetor financiar i Agjencisé pér Parandalimin e Korrupsionit pér
vitin 2022 dhe 2023;

9. Shqyrtimi i raportit vjetor financiar i Késhillit té Pavarur Mbikéqyrés pér Shérbim Civil
pér vitin 2022 dhe 2023;

10. Shqyrtimi i Kornizés Afatmesme té Shpenzimeve té Kuvendit té Republikés sé Kosovés
pér periudhén 2025-2027;

11. Té ndryshme.

1. Miratimi i rendit té dités

Kryetari propozoi qé si piké shtesé e rendit té dités, té jeté edhe Shqyrtimi i Projektligjit nr.08/L-
302 pér ratifikimin e Marréveshjes pér Projektligjin sé Kredisé né mes té Republikés sé Kosovés,
pérfagésuar nga Ministria e Financave, Punés dhe Transfereve dhe Bankés Zhvillimore té
Késhillit té Evropés pér projektin “ Banim social adekuat”. Pasi e hodhi né votim, konstatoi se me
shumicé votash, Komisioni miratoi rendin e dités, me ndryshime.

2. Miratimi i procesverbaleve té mbledhjeve té Komisionit té¢ mbajtur mé daté 13.3.2024
dhe 20.3.2024

Kryetari konstatoi se me shumicé votash, miratohen procesverbalet nga mbledhjet e mbajtura mé daté
13.3.2024 dhe 20.3.2024.

3. Shgyrtimi i Projektligjit nr. 08/L-299 pér ratifikimin e Marréveshjes sé Kredisé ndérmjet
Republikés sé Kosovés dhe Bankés Evropiane pér Rindértim dhe Zhvillim pér projektin e
trajtimit té ujérave té zeza né Ferizaj

Kryetari: Né bazé té nenit 83, paragrafi 5 té Rregullores sé Kuvendit, projektligjin pér ratifikimin e
marréveshjes ndérkombétare e shqyrton Komisioni pérgjegjés-raportues.

Qeveria e Republikés sé Kosovés e ka proceduar Projektligjin nr. 08/L-299 pér ratifikimin e
Marréveshjes sé Kredisé ndérmjet Republikés sé Kosovés dhe Bankés Evropiane pér Rindértim dhe
Zhvillim pér projektin e trajtimit t& ujérave té zeza né Ferizaj dhe Komisioni pér Buxhet, Puné dhe
Transfere éshté ngarkuar gé ta shqyrtojé projektligjin dhe té paragesé raportin me rekomandime né
Kuvend.

Ratifikimi i Marréveshjes sé kredisé ndérmjet Republikés sé Kosovés dhe Bankés Evropiane pér
Rindértim dhe Zhvillim pér projektin e trajtimit té ujérave té zeza né Ferizaj, ka pér géllim ndértimin
e njé impianti té ri pér trajtimin e ujérave té zeza, rehabilitimi dhe zgjerimi e rrjetit té ujérave té zeza
né Komunén e Ferizajt dhe né Komunén e Kacanikut. Projekti do té pérfshijé dy financues: Bankén



Evropiane pér Investime dhe Bankén Evropiane pér Rindértim dhe Zhvillim. Marréveshja me Bankén
Evropiane pér Rindértim dhe Zhvillim kap vlerén prej 20,000,000 euro. Projekti éshté i ndaré né dy
pjesé: pjesa A, punét, mallrat dhe shérbimet pér ndértimin e impiantit té ri té trajtimit té ujérave té zeza
dhe zgjerimin e sistemit té kanalizimit né rajonin e Ferizajt, duke i shérbyer njé popullsie prej
péraférsisht 90.000 banorésh, me njé kapacitet mesatar té pritur deri né 17,500 m3/dité; dhe pjesa B,
shérbime konsulence pér asistencén dhe mbikéqyrjen e Njésisé pér Implementim té Projektit.
Kohézgjatja e kredisé éshté 15 vite, me 3 vite grejs periudhé. Norma e interesit éshté variabile dhe
tarifa e zotimit éshté 0,5 % pér vit.

Lidhur me kété piké kemi ftuar ministrin e Financave, z. Hekuran Murati, nga i cili kérkojmé gé té
prezantojé dhe té arsyetojé projektligjin né fjalé.

Hekuran Murati, pasi falénderoi té pranishmit, tha se éshté kénaqgési gé sot para jush mund té
paragesé pikén e radhés, gé ka té bé&jé me projektligjin pér marréveshjen e Kredisé ndérmjet
Republikés sé Kosovés, si dhe BERZH-it, pér projektin e trajtimit té ujérave té zeza né Ferizaj. Projekti
pérfshin, pra si¢ e thashé, financimin e ndértimit t& njé impianti pér trajtimin e ujérave té zeza dhe
financuesi kryesor né kété rast ésht¢é BERZH , por gjithashtu jané mbéshtetur edhe me grante nga
korniza e Ballkanit Peréndimor pér Investime. Marréveshja e kredis€ me BERZH-in ka vlerén prej
20,000,000.00 EURO, dhe si¢ e thashé, né kuadér té kétij projekti kemi dérguar tashmé aplikacionin
pér grant-investim né rundin e fundit té kornizés sé investimeve té Ballkanit Peréndimor né vleré prej
10 milioné euro, gé do té mbulojé pjesén tjetér té shpenzimeve kapitale pér projektin. Qéllimi i
projektit &shté financimi i ndértimit té njé impianti té ri pér trajtimin e ujérave té zeza né Ferizaj,
zgjerimi 1 rrjetit té€ kanalizimeve dhe financimi i asistencés teknike pérkatése, gé do t'i ofrohet
kompanisé, pérkatésisht té bifurkacionit. Projekti do té ofrojé shérbime té trajtimit té ujérave té zeza
rreth 90,000 banoré né Komunén e Ferizajt dhe né Komunén e Kacanikut, si dhe né zonat pérreth dhe
gjithashtu do té mundésojé shmangie nga démtimi i ekosistemeve lokale, duke parandaluar ndotjen e
burimeve ujore lokale nga shkarkimet e ujérave té zeza té patrajtuara. Projekti pritet t&¢ pérfundojé deri
mé 31.12.2027. Sai pérket marréveshjes pér kredi, pra jané kushtet standarde qé ofrohen nga BERZH-
i dhe géllimi i projektit éshté financimi i ndértimit té impiantit. Valuta éshté né euro, shuma éshté 20
milioné, si¢ edhe e thashé, ndérsa kohézgjatja éshté 12 vite, ku tre prej tyre jané grejs periudhé, ku nuk
parashihet kthim i kredisé, por vetém pagesa e interesave, ndérkag norma e interesit éshté 1% plus
norma e euravorit gjashtémujor, kurse tarifa e zotimit éshté 0.5 % vjetore, né shumén e patérhequr.

Pér shkak se nuk ka kuorum, votimi shtyhet pér njé mbledhje tjetér.

4.Shqgyrtimi i Projektligjit nr.08/L-302 pér ratifikimin e Marréveshjes pér Projektligjin sé
kredisé né mes té Republikés sé Kosovés, pérfagésuar nga Ministria e Financave, Punés dhe
Transfereve dhe Bankés Zhvillimore té Késhillit t8 Evropés pér projektin “Banim social
adekuat”.

Kryetari: Shkojmé te pika pasuese e rendit té dités, qé éshté Projektligji pér ratifikimin e
Marréveshjes sé kredisé ndérmjet Republikés sé Kosovés dhe Bankés Zhvillimore té Késhillit t&
Evropés pér projektin “Banim social adekuat™. Lidhur me kété piké té rendit té dités, Komisioni pér
Buxhet éshté ngarkuar né cilésité e Komisionit funksional.

Hekuran Murati: Pika e radhés, si¢ edhe paralajméruat, i nderuar kryetar, ka té b&jé me njé
marréveshje té kredisé, e nénshkruar mes Qeverisé sé Republikés sé Kosovés dhe Bankés
Zhvillimore té Késhillit t& Evropés, pér projektin e banimi social adekuat dhe kjo marréveshje, pra
éshté nénshkruar né janar té kétij viti, né mes té Republikés sé Kosovés dhe BZHK-sé, né zyrat e
BZHKE-sg, pra né Paris.

Objektivi kryesor i kétij projekti &shté zhvillimi i sistemit t&¢ menaxhimit té banimit social né Kosové



dhe ngritja e numrit té njésive té banimit social né vend. Me kété rast, marréveshja pérfshin disa
komponenté kycé pér arritjen e géllimit té projektit. Né kuadér té késaj, pérfshihet ngritja e numrit té
njésive té banimit social, g& mund té béhet duke rinovuar banesat sociale ekzistuese, ndérrimin e
ndértesave ekzistuese né banesa té reja sociale, ndértimin e banesave té reja té banimit social e té
tjera. Nga kjo komponenté, mund té pérfitojné familje té cenueshme dhe ato me té ardhura té uléta,
té cilat nuk e kané té zgjidhur c¢éshtjen e banimit, po ashtu, pérmes qgirave té pérballueshme mund té
pérfitojné edhe familjet me té ardhura té uléta, deri tek ato me té ardhura mesatare, té cilat e kané té
véshtiré té pérballojné cmimet e tregut pér banim. Nga marréveshja mund té financohet edhe
pérmirésimi i shtépive ekzistuese né pronési té familjeve té géndrueshme, té atyre me té ardhura té
uléta, né ményré qé ato té béhen té pérshtatshme pér jetesé, né raste té vecanta, edhe ndértimin e
shtépive té reja pér kéto shtresa. Marréveshja, varésisht nga nevojat e projektit, po ashtu lejon njé
pjesé té mjeteve té pérdoren pér té asistuar komunat dhe Ministriné e Mjedisit té Planifikimit
Hapésinor dhe Infrastrukturés né zhvillimin e sistemit dhe implementimin e nénprojekteve.
Marréveshja né fjalé ka vlerén totale prej 25 milioné euro dhe do t'i mundésojé Qeverisé sé
Republikés sé Kosovés, gé té zhvillojé sistemin e banimit social né vend, té rrisé numrin e njésive té
banimit social né raport me numrin e njésive totale té€ banimit, si dhe té pérmirésojé kushtet e jetesés
pér familjet me té ardhura té uléta. Kushtet e marréveshjes, pra jané si vijon: shuma éshté 25 milioné
euro, kohézgjatja éshté 20 maturitet, ku 5 prej tyre jané grejs periudhé; norma e interesit pércaktohet
me rastin e disbursimit, por vlen té theksohet qé jané kushte koncesionare, megenése béhet po njé
projekt, béhet fjalé pér njé projekt social dhe zhvillimor, nuk ka tarifé té shérbimit dhe nuk ka tarifé
té zotimit. Pra, té kuptoheshin pak a shumé kushtet, rrezik valutor nuk ka megenése éshté né valutén
euro, ndérkag rreziku i normeés sé interesit vlen e njéjta gjé, sikurse pér BERZH-in.

Visar Korenica, béri dy pyetje sai pérket projektligjit dhe késaj marréveshje pér banim: Sa njési té
banimit do té ndértohen dhe sa éshté kohézgjatja e implementimit té projektit?

Hekuran Murati: Nuk di nése e kam shifrén pér njésité e banimit, por si¢ e thashé, kjo éshté mé
tepér njé proces dinamik, gé do té béhet né bashképunim me komunat.

Pra, zbatuesi i projektit shté Ministria e Infrastrukturés, dhe né bashképunim me komunat, kané
filluar té identifikohen parcelat, ku do té keté ndértime dhe pastaj mbetet té shihet sipas dinamikeés,
nése ka nevojé té keté ndértim nga zero, pra ndértesa té reja apo edhe mund té keté ripérshtatje té
ndértesave ekzistuese, sepse qé té dyja kéto jané mundési né kuadér té projektit. Por, sa i pérket
shifrés sé sakté, po besoj gé mbizotérojné edhe kushtet e tregut sa i pérket kostos sé ndértimit, té
cilat mund té ofrohen dhe pérpjesétimi me vlerén e kredisé. Projekti, si térési, pra parashihet kur 25
milioné euro, pra si¢ e thashé, jané nga Banka Zhvillimore e Késhillit té Evropés, 11 milioné euro
parashihen si kontribut financiar i vet shtetit, ndérkaq 7 milioné euro tjera parashihen si kontribut né
natyré. Pra, né kété rast, komuna duke ofruar tokat pér ndértim dhe 2 milioné euro tjera grant pér
asistencé teknike, gé pérfitohet né kuadér té kétij projekti. Né térési, shifra éshté 45 milioné euro,
kohézgjatja éshté deri mé 31.12.2031.

Avdullah Hoti: Pika gé po diskutojmé éshté bukur kontradiktore, se t’u thuash njerézve gé kam pér
té ofruar banimin social, té shkon mandati edhe né fund té mandatit e mbérrin njé marréveshje edhe
iu thua gé né vitet e ardhshme, uné kam do t’iu mundésojé pér té ndértuar banim té pérballueshém
me kushtin qé komunat kané pér té kontribuar me 7 milioné. Besoj gé kjo nuk éshté korrektési para
qytetaréve, se e keni pasur premtimin kryesor, pra ofrimin e banimit social pér arsimtaré, pér familje
né asistencé sociale dhe pér njerézit gé kané nevojé. Ja ku éshté marréveshja, duhet komunat té
kontribuojné me 7 milioné, kemi pér t’iu ofruar kété apo até té padefinuar, asgjé se nuk e ke idené se
si do té zbatohet né praktiké, si kané pér t’u pérzgjedhur rastet, ¢faré shtépish do té ndértohen, kush
ka pér té pérfituar prej tyre, ményra sesi kané pér ta implementuar ato, kemi me hapé tenderé publiké
apo kemi pér ta béré pérmes skemave té bankave e tjera e tjera, nuk e ke idené.



Pra, uné mendoj gé éshté joserioze dhe duhet pranuar publikisht.

Pal Lekaj: Sa i pérket késaj marréveshjeje, duhet ta kemi té garté dhe té informohemi me disa
sugjerime apo até qé e thaté. Pér shembull, ju thaté gé komunat mund té paguajné 7 milioné. A keni
marréveshje paraprake me ndonjé komuné? Ju thaté gé komunat duhet qé té ofrojné prona, a keni
marréveshje dhe a keni kérkuar? Gjakova, pér shembull, i ka dy ndértesa pér banim social, qé i ka
pérfituar nga Ministria e Mirégenies Sociale pérpara, por ka pasur shumé véshtirési, sepse
paraprakisht éshté dashur njé marréveshje pér mirémbajtje dhe ku kalojné pronésité, dhe tani té vihet
njé marréveshje e tillé, pa pasur marréveshje paraprake me komunat, pa e ditur se sa éshté kérkesa
pér sa ndértesa, pér sa banoré? Por mendoj gé duhet té kemi njé informacion té sakté né kété drejtim.

Eman Rrahmani: Ka gené njé studimi i fizibilitetit prej anés sé Ministrisé s&€ Ambientit dhe
Infrastrukturés dhe besoj gé ishte dashur me gené goxha té detajuara, mirépo ndoshta éshté dashur
me qené kétu edhe ministri, pér té raportuar ményrén qysh dhe cka mendon, meqé duhet té miratohet
kjo kredi prej kétij komisioni, pérndryshe e di gé jané publikuar rezultatet e atij studimit té
fizibilitetit pér kété céshtje. Uné, personalisht, mendoj gé ka mundur té jeté pak kredi pér t’u
rregulluar kétu né bashképunim me komunat dhe né bashképunim me ndértuesit, investitorét té
merren me ndértime dhe késhtu kemi pasur edhe diskutime té méhershme edhe si VV, ku pérmes
koeficientit té ndértimit, né secilin bllok, té lihen njé ose dy katet e asaj ndértese, pér kéto nevoja gé
besoj gé nuk do té kishte kosto, por edhe nuk do té kishte pasur ndértesa té tilla, ku grumbullohen
kategori té njéjta dhe kishin gené té shpérndara edhe né aspektin shogéror né familje, gé kishte gené
njé situaté shumé mé e miré sesa kjo gé mund té krijohet pérmes saj, mirépo sido gé té jeté, uné
mendoj gé éshté njé hap i miré pér t’ju mundésuar atyre, té cilét nuk kané mundési pér ta zgjidhur
céshtjen e banimit, por besoj qé ka pasur edhe kemi diskutuar dhe kemi premtuar edhe praktika mé té
mira sesa kredi gé jané pér kété fushé.

Hekuran Murati: Po shkoj me radhé, atéheré nga temat qé shtruat. Pyetja e paré ishte pse ka qené e
nevojshme qé té merret kredi, sepse u tha edhe nga disa deputeté tjeré parafolés, né rastet kur
ndoshta ka mundur té béhet edhe me mjetet buxhetore. Sa i pérket buxhetit, tani buxheti si térési
éshté i fundmé, domethéné ka njé tavan vjetor, me té cilin ne duhet t& menaxhojmé dhe duhet t'i
alokojmé ato mjete dhe pér neve éshté tepér e réndésishme dhe e nevojshme gé té bé&jmé edhe
prioritetizime brenda pérbrenda buxhetit, por dhe té shohim se cila éshté ményra mé e miré, pra pér
té siguruar fonde me financim mé té liré apo koncesionar nga financimet e jashtme ta zémé, nése
kemi 100 milioné euro brenda njé viti si buxhet, té cilin e kemi té liré pér ta alokuar dhe e kemi
opsionin gé té alokojmé té zémé né banim social apo né blerje té pajisjeve pér ushtri. Domethéné,
nése jemi para késaj alternative, tash edhe mund té themi gé mund ta cojmé pér banim social, sepse
éshté nevojé mé imediate dhe pastaj pér ushtri té marrim hua. Mirépo, huamarrja pér ushtri,
fillimisht nuk éshté se ka shumé institucione financiare gé i japin hua dhe e dyta, nuk mund té keté
kushte koncesionare.

Pra, edhe nése del dikush e té jep hua, normat e interesit jané 5-6% sipas kushteve té tregut.

Tash edhe né Kkété rast, nuk dua té gaboj gé té pérmend komuna specifike, megenése éshté njé
komunikim dhe diskutim gé béhet né mes té ministrit apo Ministrisé sé Infrastrukturés, né kété rast
dhe komunave pérkatése. E di gé ka pasur komunikime dhe ndoshta edhe mund t’i ndajmé kéto
informata gjaté seancés, por dhe kur edhe trajtohet, mund ta ftojmé ministrin, pra gé té sigurohemi qé
éshté até dité aty né seancé dhe té pérgjigjet né kéto pyetje.

Pér shkak se nuk ka kuorum, votimi shtyhet pér njé mbledhje tjetér.

5. Shqyrtimi i raportit me amendamente i Komisionit funksional pér Arsim, Shkencég,
Teknologji, Inovacion, Kulturé, Rini dhe Sport pér Projektligjin 08/L-207 pér tekste shkollore



Kryetari: Shkojmé te pika e radhés sé rendit té dités, shqyrtimi i raportit me amendamente i
Komisionit funksional pér Arsim, Shkencé Teknologji, né lidhje me Projektligjin 08/L-207 pér
tekste shkollore.

Projektligji né fjalé éshté shgyrtuar nga Komisioni funksional pér Arsim dhe Komisioni né fjalé e ka
dérguar raportin me amendamentet te Komisioni pér Buxhet. Komisioni pér Buxhet éshté ngarkuar
qé té ofrojé njé rekomandim né lidhje me implikimet financiare té projektligjit dhe amendamenteve.
Né bazé té deklaratés sé Departamentit té Buxhetit t¢ Ministriné e Financave, vlerésohet se
Projektligji 08/L-207 pérmban implikime buxhetore shtesé pér buxhetin e Kosovés, né shumé prej
25,370,598.00 euro, pér periudhén dyvjecare 2023 dhe 2024. Vlerésimi éshté béré nga Ministria e
Financave, mé datén 21.11.2022, mjete kéto gé nuk jané nuk kané gené té planifikuara né vitin
paraprak. Ky projektligj do té krijojé implikime shtesé pér buxhetin e Republikés sé Kosovés, por,
gjithsesi, té pérballueshme amendamentet e propozuara nga Komisioni funksional pér projektligjin
né fjalé, nuk pérmbajné implikime buxhetore shtesé.

Pér shkak se nuk ka kuorum, votimi shtyhet pér njé mbledhje tjetér.
6. Shgyrtimi i raportit vjetor financiar i Zyrés Kombétare té Auditimit pér vitin 2022 dhe 2023

Vlora Spanca: | nderuar kryetar i Komisionit pér Buxhet, Puné dhe Transfere, té nderuar deputeté,
té nderuar té pranishém!

Faleminderit pér ftesén, pér té prezantuar raportet vjetore financiare té€ Zyrés Kombétare té
Auditimit pér dy periudhat 2022-2023. Buxheti i pérfundimtar pér Zyrén Kombétare té€ Auditimit, i
miratuar me Ligjin mbi ndarjet buxhetore pér vitin 2022, ishte 3,046,355 euro, ndérsa pér 2023 ishte
3,051,646 euro, sikurse né vitet paraprake. Dhe né buxhetin pér vitin 2022 dhe 2023, pjesémarrja mé
e madhe ishte né paga dhe méditje. Né fakt, shtesa rreth 66% e buxhetit total, mallra dhe shérbime
rreth 22%, kategorité tjera si shpenzimet komunale dhe investimet kapitale, gjithashtu ishin 2% né
vitin 2023. ME lejoni té theksoj se opinioni i auditimit pér pasqyra vjetore financiare né vitin 2022
ishte opinion i pamodifikuar, qé do té thoté opinion i pastér, ndérsa disa ¢éshtje gé auditimi i ka
identifikuar, jané adresuar me kohé dhe rekomandimet jané zbatuar plotésisht. Sa i pérket vitit 2023,
derisa po raportojmé, vecse e kemi marré raportin e auditorit pér pasgyrat financiare té vitit 2023
dhe opinioni i auditorit po ashtu éshté i pastér. Ajo cka éshté e réndésishme, éshté se pér heré té paré
né Zyrén Kombétare té Auditimit, auditori i jashtém nuk ka evidentuar asnjé gjetje, pérkundér
aktiviteteve té shumta, té cilat i kemi pasur gjaté vitit 2023. Gjaté vitit 2022-2023, Zyra Kombétare e
Auditimit ka realizuar té hyra jo-tatimore nga ofrimi i shérbimeve audituese, gé rrjedhin nga
marréveshja me organizata ndérkombétare, si¢ éshté Agjencia pér Zhvillim, Agjencia Suedeze pér
Zhvillim dhe “Health Task Force Intercorporate Kosova”. Kéto jané té hyrat, té cilat ne kryejmé
auditime pér kéto organizata dhe si kundérvleré marrim njé vleré gé i mbulon shpenzimet e
auditimit. Totali i kétyre té hyrave pér dy vite ishte né vitin 2022 9,660 euro, ndérsa pér vitin 2023,
15,682 euro, té cilat i shkojné buxhetit té Kosovés. Shpenzimet totale né paga dhe shtesa pér vitin
2022, kané gené 2,154,086 euro, apo 94% e buxhetit & té planifikuar. Me Ligjin pér ndarjet
buxhetore pér 2022, numri i stafit té miratuar ishte 180, ndérsa né fund té vitit 2022, Zyra Kombétare
e Auditimit Kishte 166 té punésuar. Struktura e numrit té pérgjithshém do té thoté éshté 83%
personel auditues dhe pjesa tjetér éshté staf mbéshtetés. Shpenzimet né kategori jané mé té uléta sesa
buxheti i aprovuar, pér arsye se gjaté vitit 2022, né Zyrén Kombétare té Auditimit nga Zyra
Kombétare e Audimit jané larguar 8 punonjés, por po ashtu edhe shkuarja e stafit né pushime té
lehonisé dhe pushime pa pagesé. Né anén tjetér, ne kemi punésuar 11 punonjés té rinj, shumica e tyre
né pozita profesionale. Po ashtu, edhe né vitin 2023, ashtu si¢ e thashé, ka pasur nén-shpenzim dhe
pjesén e pashpenzuar e kemi deklaruar te buxheti i shtetit. Numri i miratuar i personelit ishte 180
pozita. Pérgindja e ulét e shpenzimit te pagat dhe méditjet, po ashtu ka ardhur si rezultat, do té thoté i



11 punonjésve, té cilét jané doréhequr nga Zyra Kombétare e Auditimit dhe 4 té tjeré jané
pensionuar, gjaté vitit 2023. Domethéné, ne e kemi punésuar 12 punonjés té rinj, shumica prej tyre
auditoré té rinj. Te kategoria e mallrave dhe shérbimeve, né fund té vitit 2022, ishin né vleré prej
572,000 euro apo 84% e buxhetit final, pérderisa pér vitin 2023, buxheti pér mallra dhe shérbime
éshté shpenzuar 83%. Shpenzimet mé té médha né kété kategori vazhdon té marré pjesé giraja e
objektit, ku pjesémarrja e saj né totalin e shpenzimeve, si pér vitin 2022, ashtu edhe pér 2023, éshté
rreth 28%, si¢ e paguajmé né vleré vjetore prej 162,000,00 euro.

Uné e kam adresuar kété céshtje, qysh prej marrjes sé mandatit tim, domethéné edhe te ju si
komision, edhe te kryetari i Kuvendit, edhe te Ministria e Punéve té Brendshme, mirépo ende nuk
éshté béré asnjé zgjidhje. Uné po e shfrytézoj rastin t’ju ftoj, gé té pérkrahni Zyrén Kombétare té
Auditimit, né kété drejtim, pér shkak se nuk éshté kredibile, pér njé zyré né institucion suprem té
auditimit, té géndrojé né objekt privat, duke i paguar njé operatori ekonomik njé vleré prej 162,000
euro né vit, pérderisa i njéjti mund té jeté edhe subjekt auditues. Pra, qofté si individ apo qofté edhe
si subjekt afarist, ne kemi pasur, kam kérkuar edhe takime me ministren e Punéve té Brendshme, por
gé ato takime nuk jané realizuar, éshté dérguar njé ftesé, né fakt njé njoftim se mund té
akomodohemi te ndértesa, objekti ku ka gené ish- RTV 21, tash né pronési té AKP-sg, ne e kemi
pranuar até propozim té Ministrisé sé Punéve té Brendshme, me aq sa dimé, éshté shpallur edhe
tenderi pér dizajnin pér Zyrén Kombétare té Auditimit, mirépo nuk e dimé se ¢ka ka ndodhur aty.
Kontrata aktuale me giramarrésin éshté deri né janar té vitit 2025, pér shkak se ka komentuar se
mundet té béhet njé zgjidhje gjaté vitit 2024 dhe géllimi ka gené gé pér té dalé né objekt publik dhe
pér té mos paguar mé gira. Nuk e kemi asnjé informaté deri mé tash, se ¢ka ka ndodhur me até
objekt, e kemi pa se éshté né renovim e sipér, por gé nuk kemi marré ndonjé informaté.

Pal Lekaj: Faleminderit pér raportin, por po mé intereson ta di, te kategoria gé e keni cekur,
ekonomike, paga dhe méditje, aty keni cekur gé nuk éshté realizuar krejt buxheti, pér shkak se jané
larguar 8 persona. Mé intereson ta di pse jané larguar, cilat pozita jané larguar dhe cila ka gené pér
shkak té pagés apo ka pasur dicka nén presion? Cka ka ndodhur gé jané larguar 8 persona dhe nuk
éshté shpenzuar buxheti komplet?

Vlora Spanca: Largimi i punonjésve nga ZKA, éshté shqetésim edhe pér mua, edhe pér secilin,
éshté staf, né té cilin ne kemi investuar me vite. Pra, éshté njé pérvojé shumé specifike, e cila mund
té merret vetém pérmes investimit, qofté edhe pérmes trajnimeve jashté, po edhe pérmes skemave té
certifikimit tek té cilét kemi investuar. Céshtja e largimit té stafit ka gené 8 né vitin 2022, 11 né vitin
2023. Ne e kemi njé formular, pér té cilin kérkojmé qé né rasti kur stafi largohet, arsyet e largimit
dhe arsyeja e largimit éshté céshtja e pagés, pér shkak se tregu privat dhe bankat, organizatat e tjera
ndérkombétare, né momentin gé aplikon njé auditor me njé pérvojé dhe me njé kualifikim té cilin ne
ia kemi ofruar, éshté i pakonkurrueshém me té tjerét. Pagat né tregun privat jané rritur, pérderisa uné
nuk e pérmenda kétu né kété takim dhe po e shfrytézoj rastin té bisedoj edhe pér ¢éshtjen e ligjit té
pagave pér sektorin publik, si auditore e pérgjithshme e kam mirépritur ¢céshtjen pér ligjin e pagave
pér sektorin publik. Megjithaté, ne kemi dhéné komentet tona, qofté né ¢éshtjen e rangimit té
auditoréve, gofté edhe né réndésiné gé e ka auditori i pérgjithshém, si institucion kushtetues, kemi
pasur edhe takime me Ministriné e Punéve té Brendshme, me komisionin pérkatés, megjithaté, jo té
gjitha komentet jané marré parasysh né ligjin pér pagat e sektorit publik. Disa pozita nuk jané
paraparé fare, pér shembull pozita e drejtorit té Departamentit té Auditimit, nuk éshté paraparé fare
né ligjin pér pagat sektorit publik dhe mé pastaj ekuivalentimi i éshté béré me njé koeficient té
drejtorit té administratés, me 8,5, gé pérvoja e kualifikimi edhe réndésia nuk jané ekuivalente me njé
drejtor té administratés dhe do té keté aq shumé pakénaqési, né anén tjetér, edhe veté pozicioni i
auditorit té pérgjithshém né ligjin e pagave, po e flasim jo si emér i pérvegém, por si njési
organizaté, institucion kushtetues, éshté ranguar né ligjin e pagave mé poshté. Po e them késhtu njé
hierarki shumé poshté, mos ta them shkurt e shqip, mé poshté se ministri dhe né piképamje té paré té



jap njé mendim se éshté shndérruar né njé auditor té brendshém té ekzekutivit. Ne kemi
bashkébiseduar kété ¢éshtje edhe né nivel té rajonit, né té gjithé rajonin, po flas vetém rajonin si
standard minimal, gé ne ishte dashur t’i plotésojmé. Pra, asnjé nga institucionet supreme té auditimit
né rajon nuk jané pjesé e rregullimit t¢ pérgjithshém té pagave né nivel vendi, pér shumé arsye: pér
shkak se e para, jané standardet ndérkombétare pér Institucionin Suprem té Auditimit, jané dy
deklarata kryesore gé jané magna-karta e auditorit, éshté deklarata e Limbés dhe Meksikés, e cila
parésore e ka pavarésiné e institucionit, edhe né aspektin financiar. Tash, pérvec aspektit financiar,
me kéto ndérhyrje né ligjin e pagave, i &éshté béré ndérhyrje edhe né aspektin funksional, edhe
operativ, pér shkak se Zyra Kombétare e Auditimit nuk éshté dicka statike, ndryshon varésisht prej
rrethanave dhe i pérshtatet. Uné e kam té pamundur t’ua pérshtat atyre veprimtariné e zyrés né
pérputhje me rrethanat gé jané né nivel global.

Kryetari: Uné e pajtohem gé Zyra Kombétare e Auditimit, krahas pavarésisé funksionale, duhet té
keté edhe pavarésiné e saj buxhetore dhe detyrimin pér llogaridhénie, por s'’kemi ¢'té béjmé, duhet té
definohemi né kuadér té ligjit pér menaxhimin e financave publike dhe pérgjegjésisé, sidomos ato
gé mund té jené subjekt auditimi nga ana juaj. E kuptoj shgetésimin tuaj, shpesh kemi shgetésime té
ngjashme edhe nga institucionet tjera, mirépo té paktén deri mé tani, nuk kam gené i vetédijshém
pér njé tendencé té tillé dhe ¢’ éshté e vérteta nuk éshté gé kam dégjuar ndonjéheré, por gjithsesi e
kuptoj réndésiné.

Pér shkak se nuk ka kuorum, votimi shtyhet pér mbledhjen e radhés.

7. Shgyrtimi i raportit vjetor financiar i Agjencisé pér Informim dhe Privatési pér vitin 2022
dhe 2023

Kryetari: E nderuara zonja kryetare Sogojeva-Dermaku, miré se keni ardhur dhe jeni pérgjigjur né
kérkesén e Komisionit pér Buxhet, pér ta shqyrtuar raportin vjetor financiar té Agjencisé pér
Informim dhe Privatési pér vitet 2022-2023. Né bazé té nenit 66 té Ligjit pér mbrojtjen e té dhénave
personale, Agjencia pér Informim dhe Privatési, duhet t'i paragesé Kuvendit raport vjetor, jo mé
Voneé se 31mars té ¢do viti vijues.

Agjencia pér Informim dhe Privatési e ka dérguar raportin vjetor né Kuvend, brenda afatit ligjor dhe
Komisioni pér Buxhet éshté ngarkuar gé t'i trajtojé kéto raporte.

Krenare Sogojeva-Dermaku: Té nderuar, Agjencia pér Informim dhe Privatési, si institucionin i
pavarur, ashtu si¢ e cekét edhe ju, domethéné né bazé té obligimeve ligjore qé ka, ka paraqgitur
raportin. Uné paragesé direkt pasqyrat financiare, pastaj edhe mund té flasim edhe pér praktikén dhe
obligimet gé i kemi pasur né raport me zbatimin e dy ligjeve gé ne i mbikéqyrim. Raporti i
shpenzimeve pér agjencing, pér vitin 2022, &shté ky: né fillim jané ndaré 421,580 euro, pastaj nga
Ky buxhet jané shpenzuar 259,000, gé i bie 61% e buxhetit éshté shpenzuar.

Kjo pasqyré éshté pasqyra reale financiare e cila né fakt ka gené pér shkak t& numrit té kualifikuar qé
kemi pasur té pozitave qé ka gené numri 34 i zyrtaréve, té cilét éshté dashur té rekrutohen, por né
fakt nuk kemi arritur t'i rekrutojmé, pér shkak té procedurave dhe kané gené diku né minus 16 pozita
té pakryera, normalisht pér shkak té kétij mos-rekrutimi té stafit, ka réné edhe buxheti. Ndérsa, né
mallra dhe shérbime jané shpenzuar 66% dhe pér komunale, normal gé shpenzimet komunale i kemi
edhe mé té vogla, diku 21%. Kjo éshté pasgyra e pérgjithshme financiare.

Visar Korenica: Eshté folur pak rreth raportit té punés, respektivisht numrit té¢ ankesave gé kané
qytetarét pér Agjenciné, qofté pér informim, sa i pérket dokumentacioneve té ndryshme gé i kérkojné
institucionet e ndryshme, gé ju pamundésohet gasja né dokumente edhe pér té dhéna personale.

Krenare Sogojeva-Dermaku: Patjetér, sa i pérket vitit 2022, ankesat gjaté periudhés raportuese



kané gené 421 ankesa, nése e krahasojmé me vitin paraprak pér gjashté muaj té vitit 2021, prej kur
éshté funksionalizuar agjencia, kané gené 145, ndérsa ky numér domethéné éshté si¢ po e shohim
edhe éshté trefishuar, por jo pér gjithé periudhén, ta keni parasysh. Por, sakté, diku 331 ankesa jané
mbyllur brenda vitit, ndérsa té tjerat kané kaluar pér vitin 2023, pér shkak té procedurés gé e kemi.
Nése e krahasojmé tani me vitin 2023, atéheré numri pérséri éshté rritur, éshté rreth 500-600.
Domethéné, numri i ankesave éshté né rritje, gé éshté né rritje tendenca e gytetaréve gé po kérkojné
mé shumé qasje, derisa né vitin 2021, ne kemi pasur mé shumé ankesa nga OJQ-té dhe mediat, edhe
né vitin 2022, né 2023 dhe né 2024.

Tani e shohim qé qytetarét, individét, jané ata qé béjné mé shumé ankesa tek institucionet, cka do té
thoté qé kemi edhe njé ndérgjegjésim té shoqérisé, gé ta kérkojné té drejtén e tyre pér té gené té
informuar.

Gjithsesi, ankesat e parashtruara gjaté vitit 2022, kané gené 207 nga qytetarét, domethéné éshté njé
numér mé i madh se tek OJQ-té dhe mediat, 130 nga OJQ-té dhe 76 nga mediat.

Institucionet ndaj té cilave jané parashtruar ankesat kané gené: 135 ndaj gjithé dikasterit geveritar,
121 ndaj komunave dhe 165 ndaj institucioneve tjera, gé pérfshijné: Zyrén e Kryeministrit,
Kuvendin, prokurorité, gjykatat, por edhe institucione tjera té pavarura. Né 74 raste, ne kemi nxjerré
vendime aprovuese, né 26 raste ne kemi nxjerré vendime refuzuese dhe kemi pasur 4 gjoba té
shqgiptuara ndaj institucioneve publike. Cka éshté shumé me réndési nga ky numér, shihet gé né
shumiceén e rasteve ne nuk kemi nxjerré vendime detyruese, qé do té thoté se ato jané mbyllur me
vendime pérmbyllése. Sé fundi, né mars éshté inauguruar Qendra pér Siguri Kibernetike né Kosové,
gendra trajnuese dhe iu lejohet té bashképunoni me kéto lloj agjencie gé jané té specializuar né
gjurmim té té dhénave gé mund t'i atakojné ose t'i nxjerrin lehtésisht pérmes softueréve té ndryshém
etj. dhe té krijohet bashképunim me ta, né ményré qé té parandalohet njé rrjedhje e informacioneve
té ndryshme té qytetaréve té Republikés sé Kosovés.

Nuk ka kuorum, késhtu gé votimi shtyhet pér njé mbledhje tjetér.

8. Shqgyrtimi i raportit vjetor financiar i Agjencisé pér Parandalimin e Korrupsionit pér vitin
2022 dhe 2023

Kryetari: | nderuar z. Y1l Buleshkaj, miré se keni ardhur né kuadér té trajtimit té pikés sé rendit té
dités, shqyrtimi i raportit vjetor financiar i Agjencisé pér Parandalimin e Korrupsionit 2022-2023. Né
bazé té nenit 5, paragrafi 1.8 dhe nenit 15, paragrafi 1 i Ligjit pér Agjenciné pér Parandalimin e
Korrupsionit, agjencia i raporton Kuvendit njé heré né vit.

Yl Buleshkaj: Né vitin 2022 e kemi pasur njé buxhet, fillimisht né total prej 545,778 euro, i cili né
fund té vitit, ka pasur -5000 euro, pér shkak gé i kemi kthyer disa mjete, si térési, né vitin 2022
buxheti éshté shpenzuar né shumén prej 99.1%. Eshté shpenzim real, pa marré parasysh né numrin
dhe 5,000 euro gé jané larguar. Sa i pérket kategorive, né paga dhe méditje, i kemi pasur shpenzim
99.9%, te shpenzimi komunal kemi pasur 37% e pastaj té fundit 91% dhe pér pasuriné jofinanciare,
pér projekte kapitale, kemi pasur njé shpenzim prej 72.4%, te kapitalet &shté dukshém qé éshté
shpenzim pak mé i vogél, pér shkak té parashikimeve dhe pastaj kontratat qé kur jané realizuar, e ka
pasur njé kosto mé té vogél.

Pastaj, né qofté se kalojmé te viti tjetér, ne kemi kérkuar pér shkak se né fund té vitit 2022, ka
ndérruar edhe mandati. Ne kemi pasur kérkesa pér ndryshim dhe pér shtim té buxhetit, té cilat
fillimisht, do té thoté vitin e kaluar, nuk jané realizuar ashtu si¢ kemi kérkuar, por nése e krahasojmé
vitin 2022 me 2023, kemi pasur njé rritje vetém prej 12 eurove.

Tutje, shpenzimet né kategoriné e pavarura kané gené 100%, sepse éshté dashur té shtohet buxheti,
né ményré gé té plotésohet deri né fund té vitit. Te komunat éshté né ményré té vazhdueshme
shpenzim mé i ulét, sepse njé pjesé té miré té shpenzimit t¢ komunales ende vazhdon Ministria e
Punéve té Brendshme gé ta mbulojé rrjedhimisht. Por, ne duhet té planifikojmé, sepse éshté kérkesa



nga Ministria e Financave qgé t'i kemi fondet e planifikuara, ndérsa realizimi i tyre gjithmoné éshté
mé i ulét sesa gé e planifikojmé. Zakonisht, gjaté rishikimit té buxhetit, ne gjithmoné e informojmé
gevering, qé jané rreth 5000 euro, té cilat né ményré historike nuk arrijmé t'i shpenzojmé, sepse kéto
shpenzime i mbulon Ministria e Punéve té Brendshme.

Do té thoté vitin e kaluar kemi pasur njé realizim diku 95.11% té buxhetit si térési, prapé te projektet
kapitale ka pasur njé realizim mé té dobét. Kétu, fillimisht, si¢c e pérmenda mé herét, ka gené njé
projekt i vitit paraprak, sepse ne po flasim dhe nganjéheré po t'i kthehemi te numrat, absolut nuk jané
gé jané shumé, kané gené 10,000 euro, té cilat pér shkak té vonesave dhe ardhjes sé kétyre pajisjeve,
né momentin e fundit, pér té gené té sigurt, Ministria e Financave i ka bart edhe 10,000 pér gjetjen e
njéjté, né vitin e kaluar, pérderisa 90% e atij projekti té realizuar né vitin 2022, e rrjedhimisht kemi
pasur 10,000 euro, té cilat kané gené vetém pér té kursyer. E kemi ditur nga fillimi i vitit se nuk do
t’i shpresojné.

Ndérsa, te njé projekt tjetér kapital, i cili ka gené fage elektronike e agjencisé, edhe pse kemi pasur
njé kosto reale mbi 6,000 euro, pér ta realizuar si projekt né fund nga tenderét e realizuar, kjo ka
gené rreth 2,000 euro, do té kené pasur njé 4,000 gé na kané dalé mé shumé. Rrjedhimisht, shumé
shkurt, kjo éshté gjendja e buxhetit.

Nuk ka kuorum, ky votim shtyhet pér votim né mbledhjen e radhés.

9. Shgyrtimi i raportit vjetor financiar i Késhillit t&é Pavarur Mbikéqyrés pér Shérbim Civil
pér vitin 2022 dhe 2023

Kryetari: Shqyrtimi i raportit vjetor financiar té Késhillit t¢ Pavarur Mbikéqyrés pér Shérbimin
Civil, atéheré té nderuar, miré se keni ardhur dhe ju keni pérgjigjur ftesés sé Komisionit pér Buxhet,
Puné dhe Transfere pér té shqyrtuar raportin vjetor financiar té Késhillit té Pavarur Mbikéqyrés pér
Shérbimin Civil pér vitet 2022-2023. Sipas nenit 4, paragrafi 2 i Ligjit pér KPMSHC, pér punén e
tij, i raporton Kuvendit té Republikés sé Kosovés, sé paku njé heré né vit, dhe sa heré qé i kérkohet, i
ka dérguar raportet vjetore pér vitin 2022-2023 né Kuvend dhe Komisioni éshté ngarkuar gé ta
shqyrtojé raportin vjetor financiar té kétij Késhilli. Lidhur me kété piké té rendit té dités, kemi ftuar
kryetarin e KPMSHC-sg, z. Arben Mehmeti dhe anétarét tjeré té Késhillit, nga té cilét kérkojmé gé ta
béjé njé prezantim té shkurtér té raportit, sa mé i shkurtér gé té jeté, sepse ne i kemi marré materialet
dhe pastaj gé té hapet diskutimi, gé deputetét nése kané pyetje ose diskutime, ose sgarime shtesé.

Arben Mehmeti: Té nderuar anétaré té Komisionit, deputeté té Kuvendit té Republikés, né pika té
shkurtra jam munduar ta béj njé pérmbledhje. Késhilli i Pavarur Mbikéqyrés, si institucion i pavarur,
gjaté vitit 2022-2023, ka vijuar veprimtari né ushtrimin e funksioneve themelore té pércaktuara me
nenin 6 té Ligjit pér Késhillin e Pavarur Mbikéqyrés, e gé jané shqyrtimi dhe vendosja e ankesave té
népunésve civilé dhe kandidatéve pér pranim né shérbimin civil dhe monitorimi i institucioneve té
administratés publike. Gjaté vitit 2022, Késhilli ka pranuar 1250 ankesa, ku né to pérfshihen mbi
2190 civilé dhe pér kandidaté 53 ankesa, ku té pérfshiré ishin mbi 2100 népunés civilé, pérkatésisht
kandidaté pér pranim né shérbimin civil. Pérveg ankesave té pranuara gjaté vitit 2022, kishin po
ashtu edhe 241 ankesa nga viti 2021 dhe 198 ankesa té viteve paraprake té vendosura nga Gjykata
pér vendosje né késhill, gjithsej gené 1692 ankesa né téré vitet.

Késhilli, né vitin 2022, ka arritur gé té shqyrtojé gjithsej 1331 ankesa, ose 50% mé shumé se né vitin
2022, qé do té thoté se pér rreth 250 dité pune, pesé anétaré té Késhillit, té ndihmuar nga
bashképunétoré profesionalé. Pérvec shgyrtimit té ankesave, kemi realizuar 26 vizita monitoruese té
rregullta dhe 6 vizita monitoruese té jashtézakonshme, nga té cilat vizita jané evidentuar shkelje dhe
jané dhéné rekomandime té posacme pér zyrtaré pérgjegjés té institucioneve. Né vitin 2023, Késhilli
ka pranuar 1854 ankesa, ku né to pérfshiheshin edhe 2000 népunés civilé, pérkatésisht kandidaté pér



pranim né shérbimin civil, pérve¢ ankesave té pranuara gjaté vitit 2023, kishim po ashtu edhe
31lankesa té bartura nga viti 2022 dhe 49 té viteve paraprake, té cilat Késhilli u obligua t'i shqyrtojé
nga gjykatat themelore né Prishtiné, departamentet pér ¢éshtje administrative, ngase gjaté periudhés,
raportuesit kishin pér shqyrtim gjithsej 1144 ankesa.

Nga numri i pérgjithshém i ankesave té pranuara, Késhilli né vitin 2023 ka arritur gé t'i shqyrtojé
gjithsej 1760 ankesa, ose 20.6% mé shumé se vitin paraprak, rreth 250 dité pune, i bie qé anétarét
mesatarisht té zgjidhin nga 7 deri né 9 ankesa pér ¢do dité pune. Pérveg shqyrtimit té ankesave, kemi
realizuar edhe 11 vizita monitoruese té rregullta dhe 2 vizita monitoruese té jashtézakonshme, nga té
cilat kané dalé rekomandimet pérkatése pér institucionet pérgjegjése, késhtu besoj fugishém se gjaté
periudhés raportuese me shumé pérkushtim jemi angazhuar pér zbatimin e legjislacionit té shérbimit
civil né institucionet e administratés publike, duke déshmuar konsistencé né vendimmarrje té
paanshme, profesionale dhe né pajtim me Kushtetutén dhe ligjet,

Kryetari: Kohé pas kohe, mund té shoh ndonjé gjobé dhe mé intereson nése té gjitha jané paguar?

Arben Mehmeti: Po, se nuk jané té paragitura né raport, po nése u éshté konfirmuar zbatimi i
vendimit pas ligjit té Késhillit, né zbatimin e vendimit té& Késhillit nga institucionet, shkon me
propozim pér gjobitje nga kryetari i kolegjit pér kryetarin e Késhillit dhe si propozim-gjobitje nuk
hyn e arkétueshme né Késhill. Nga Thesari i Kosovés i ndalen né té hyrat, né pagén e atij zyrtari, i
cili bén shkeljen dhe nuk zbaton vendimin e Késhillit, i ndalet.

Kryetari: A ka vend ose éshté njé ményré tjetér? Apo a ka ndonjé pérmbledhje vjetore se sa mund
té kené gené kétu? A mund t’i nxirrni késhtu té dhénat né lidhje me kété?

Arben Mehmeti: Po, né ményré tabelore me shkrim, patjetér do t'i pércjell me shkrim pér 3 vitet e
fundit, do té pércjell pérshkrim me institucionin, kryesisht né bazé statistikave té péraférta. Vetém
pér vitin e kaluar kemi rreth 91 vendime té zbatueshme, disa tjeré jané né proces té zbatimit. Né
ményré konkrete, pér secilén vendim, do t'ju do t'ju raportoj me shkrim.

Nuk hedhet né votim, pér shkak se nuk ka kuorum.

10. Shqyrtimi i Kornizés Afatmesme té Shpenzimeve té Kuvendit té Republikés sé Kosovés pér
periudhén 2025-2027

Kjo piké shtyhet pér njé mbledhje tjetér.
11. Té ndryshme

Kryetari pyeti anétarét e Komisionit se a kané ndonjé c¢éshtje pér té ngritur né kété piké. Meqé nuk
pati, e mbylli mbledhjen.

Mbledhja pérfundoi né orén 15:00.

E pérgatiti: Stafi mbéshtetés i Komisionit.

Armend Muja,
Kryetar i Komisionit




